
Seduta tat-18 ta' Settembru, 2008 

 
 

Citazzjoni Numru. 1316/1999/1 
 
 
 

Fl-atti tar-Rikors dwar stralċ tal-kumpannija Network 
Services (Malta)  Limited 

 
Il-Qorti: 
 
Rat ir-Rikors imressaq minn Dominic u Jacqueline 
miżżewġin Farruġia fit-8 ta’ Ġunju, 1999, li bih u għar-
raġunijiet hemm imsemmija, ir-rikorrenti talbu li din il-Qorti 
tagħti Ordni ta’ Stralċ fil-konfront tal-kumpannija Network 
Services (Malta) Limited skond id-dispożizzjonijiet tal-
artikoli 214(1)(a), 214(2)(b)(ii) u 218 tal-Att dwar il-
Kumpanniji (Kap 386 tal-Liġijiet ta’ Malta); 
 
Rat id-Degriet tagħha (diversament presjeduta) tat-23 ta’ 
Novembru, 1999, li bih ordnat lir-rikorrenti jressqu l-provi 
tagħhom għar-rigward; 
 
Rat ix-xhieda mressqa mir-rikorrenti quddiem il-Qorti u kif 
ukoll bil-meżż tal-affidavit; 

Rat il-provi dokumentali mressqin mir-rikorrenti; 
 
Rat in-Nota mressqa mill-partijiet fis-26 ta’ Marzu, 20021; 
 
Rat l-atti l-oħrajn kollha; 
 
Billi mill-provi mressqa jirriżultaw iċ-ċirkostanzi maħsuba 
mil-liġi biex il-kumpannija intimata titqiegħed fi proċess ta’ 
stralċ;  
 
Għal dawn ir-raġunijiet,  wara li qieset dawn il-fatti u kif 
ukoll l-artikoli 235 u 305 tal-Kapitolu 386 tal-Liġijiet ta’ 
Malta, qegħda tipprovdi dwar it-talbiet tar-rikorrenti kif 
qiegħed jingħad hawn taħt: 
 
1. Taħtar bħala stralċjarju tal-istess kumpannija 
rikorrenti lil Edward Żammit; 
 
 
2. Illi, għall-finijiet tal-artikolu 263 tal-Kap 386, u 
b’żieda ma’ dawk is-setgħat imsemmija fl-artikolu 238, l-
imsemmi stralċjarju qiegħed jingħata s-setgħa li jwettaq l-
għemejjel hemm imsemmija kif jidhirlu xieraq hu, iżda 
mhux qabel ma jkun għarraf lill-Qorti minn qabel permezz 
ta’ Nota fl-Att ta’ dan ir-Rikors; 
 
 
3.  Illi, għall-finijiet ta’ dan id-Degriet, il-Qorti qegħda 
torbot li l-istess stralċjarju li m’għandu jwettaq l-ebda 
delega tas-setgħat jew funzjonijiet tiegħu skond dan id-
Degriet u skond il-liġi,  qabel ma jkun kiseb il-permess 
minn din il-Qorti fuq talba mressqa għal dan il-għan 
b’rikors; 
 
4. Tordna lill-istralċjarju sabiex, għall-finijiet tal-
artikolu 240 tal-Kap 386, iżomm  dak it-tagħrif dokumentat  
u dawk il-kotba tat-twettiq tal-amministrazzjoni tiegħu u li 
jressaqhom (jew kopji awtentikati taghhom) għall-eżami 
tal-Qorti kull meta, mqar b’Degriet mogħti taħt l-artikolu 
173 tal-Kap 12, jintalab li jagħmel dan; 

                                                 
1
 Paġ. 67 tal-proċess 

5. Tordna lill-istralċjarju jsejjaħ u jżomm dawk il-
laqgħat mal-kredituri skond kif imfisser fl-artikolu 296 tal-
Kap 386, biex jiġu indirizzati l-kwestjonijiet  kollha marbuta 
mal-istralċ; 
 
6. Tordna lill-istralċjarju biex, sa żmien tliet (3) xhur 
kalendarji mid-data ta’ din l-Ordni, iressaq rapport 
aġġornat ta’ dak kollu li jkun wettaq a tenur ta’ dan id-
Degriet; u, 
 
7.  Fl-aħħarnett, u filwaqt li żżomm sħiħa s-setgħa 
tagħha li tibdel u żżid ma’ l-ordnijiet mogħtija bis-saħħa ta’ 
dan id-Degriet skond ma jkunu jitolbu ċ-ċirkostanzi, tordna 
lill-istralċjarju li jagħmel magħrufa dawn l-ordnijiet lil kull 
min għandu interess għall-finijiet u effetti kollha tal-liġi. 
 
 
 
Dan id-Degriet ingħata llum, it-tmintax (18) ta’ Settembru, 
2008. 

